
 لە هەرێمی كوردستان بە هۆی 
ململانێی سیاسیی نادروست و 
شەڕی ناوەخۆ و جەمسەرگیری 
سیاسییەوە نەمانتوانی 
بناغەیەكی تۆكمە بۆ گەشەدان 
بە بنەكانی مافی مرۆڤ و 
مرۆڤدۆستی و ژیاندۆستی 
دابنێین 

لە رۆژی 
بەرەنگاربوونەوەی خۆكوشتندا 
داوای رێكارەكانی رێگری 

لەو دیاردەیە دەكرێ

بەپێــی دوایین ئاماری رێكخراوی تەندروســتی جیهانی W.H.O دەركەوتووە كە رێژەی خۆكوشــتن لە 
جیهانــدا ســاڵانە دەگاتــە 800 - 900 هەزار حاڵەت. بــە گوێرەی لێكۆڵینەوەكانیش ئێســتا لە زوربەی 
وڵاتانــی دونیــادا 10 هــۆكاری ســەرەكی دەبنە هــۆی مردن، بــۆ نموونە لــە وڵاتێكــی وەك بەریتانیا 
خۆكوشــتن بریتییە لە ســێیەم هۆكاری لە ناوچوون دوای نەخۆشــییەكانی دڵ و شــێرپەنجە. لە وڵاتە 
ئەسكەندەنافیەكانی وەكو )سوید، نەرویج، دانیمارك( لە ساڵێكدا لە 100 هەزار كەس 40 كەس خۆیان 
دەكوژن، لە ئەمریكاش ســاڵانە زیاتر لە 31 هەزار كەس خۆیان دەكوژن، هەروەها ســاڵانە 650 هەزار 
كەس هەوڵی خۆكوشــتن دەدەن لەو وڵاتەدا، بەپێی راگەیاندنەكانیش لە هەرێمی كوردســتان لەم چەند 
ســاڵەی دواییدا رێژەی خۆكوشتن لەناو هەر دوو رەگەز هەڵكشاوە، بەشداربوونی ئەم راپۆرتەی گوڵان 

لە بارەی هۆكار و رێكارەكانی رێگری لە خودكوژی را و سەرنجی خۆیان دەخەنەڕوو. 

سەرەتا عەبدولخالق ئیبراهیم مامۆستای راگەیاندن لە زانكۆی 
پۆلیتەكنیكــی هەولێــر، هێمــا بــۆ ئــەوە دەكات: »هەڵكشــانی 
دیــاردەی خۆكوشــتن بــەو خێراییە مایــەی نیگەرانییەكی قووڵە 
و ســەرچاوەی مەترســییەكی راســتەقینەیە لــە ســەر ئاشــتی و 
ئاسایشــی كۆمەڵایەتی و بونیادی كەســێتی تاكی كورد، بۆیە 
دەبێت بە ئەندازەی خەتەرناكیی بابەتەكە هەڵوێست وەرگرین بۆ 
بەرگرتــن لــە تەشــەنەكردنی و دواتریــش كاركردن بە ئاڕاســتەی 
چارەســەركردنی.« گوتیشی: »هۆكارەكانی ئەم دیاردەیە زیاتر 
لــە رەهەندێــك لە خۆی دەگرێ، هاوكات دەكرێ بە هەموویانەوە 
وێنەیەكی تەواومان بدەنێ سەبارەت بە مەوداكانی ئەو دیاردەیە، 
هــەر لــەو فەلســەفەیەی كــە حوكمڕانیەتی وڵاتی لەســەر بنیاد 
دەنرێــت، تــا دەگاتــە كێشــە ئابوورییــەكان و سروشــتی پێوەندییە 

كۆمەڵایەتییــەكان و رۆڵــی ناوەندەكانی خوێندن و سروشــتی ئەو 
ناوەڕۆكەی میدیاكان پێشكەشی دەكەن.« 

ئەو مامۆســتایە گرنگترین هۆكارەكانی پەنابردن بۆ خۆكوشــتن 
لــە كوردســتان لــە چەنــد خاڵێكــدا دەستنیشــان دەكات و دەڵێت: 
»لە هەرێمی كوردســتان بە هۆی ململانێی سیاســیی نادروست 
نەمانتوانــی  ناوخــۆ و جەمســەرگیری سیاســییەوە  و شــەڕی 
بناغەیەكــی تۆكمە بۆ گەشــەدان بــە بنەماكانی مافی مرۆڤ 
ئێمــە  تاكــی  بۆیــە  دابنێیــن،  ژیاندۆســتی  و  مرۆڤدۆســتی  و 
كەمتــر هەســت بــە ئەرزشــی خــۆی دەكات و لەگەڵ ســادەترین 
كیشــە رەنگــە پەنــا بباتە بەر خۆكوشــتن. خاڵێكــی دیكە ئەوەیە 
كەلتــوور و پێوەندییــە كۆمەڵایەتییــەكان لــە كۆمەڵگەی ئێمەدا 
زیاتر لەســەر بنەمای مۆراڵ و بەرژەوەندییە دەســتەجەمعییەكان 

دروســت بــووە و لــەو سیســتەمە كۆمەڵایەتییە داخــراوەدا كەمتر 
بەهــا و تایبەتمەنــدی تــاك جێگــەی كراوەتــەوە، جگــە لــەوەی 
مــەودای ئــازادی تــاك لــە دەربڕین و جوڵــە و چالاكی هێندەی 
دیكــە بووەتە مۆتەكە بەســەر گیانی مرۆڤــی كورد، بە رادەیەك 
مردنــی بــەلاوە لــە ژیــان پێ خۆشــتر بێت. ئەو قەیرانە سیاســی 
و ئابوورییانــەی بــەم دواییــەش رووی لــە هەرێــم كــرد، هێندەی 
دیكە قوڕەكەی خەستتر كردووە و ئاسۆی ئایندەی بە تەواوەتی 
لەبــەردەم زۆریــك لە ئێمە لێــڵ و تاریك كردووە، كاتێكیش ئایندە 
لە ژیانی هەر كەســیك دەربێنی، بێگومان ژیانی یەكســان دەبێت 
بە مردن و ئەو كات ئەو بڕیارە زۆر لای ئاســان دەبی. خاڵێكی 
دیكــە رۆڵــی خراپــی بەشــێك لە میدیــای كوردییە كــە بەهۆی 
ئــەو ناوەرۆكە پڕ لــە توندوتیژییانەی بڵاوی دەكەنەوە، لە دراما 
و فیلمــی دۆبلاژكــراو، یــان هــەر ناوەڕۆكیكــی دیكــە كە هانی 
خۆكوشتن، یان كەلتووری نائومێدی لە نێو گەنج و هەرزەكاران 
پــەرە پــێ دەدەن. بــە هەمان شــێوە پێویســتە قســە لەســەر رۆڵی 
نــاكارا و ناهاوســەنگی ناوەندەكانــی خوێنــدن بكــرێ لــە هەموو 
پێویســتی  دیاردەیــە  ئــەو  چارەســەركردنی  بۆیــە  قۆناغــەكان. 
بــە هەڵمەتێكــی نیشــتمانی هەیــە كە هەمــوو دامــەزراوە كارا و 
زیندووەكانی كۆمەڵگە بەشــداری تێدا بكەن و هێڵە گشتییەكان 

و ستراتیژیەتی رووبەڕووبوونەوەی دیاردەكە گەڵالە بكەن.«
 شــارا ئەكــرەم توێــژەری دەروونییە و ســەرەتا باســی ئەوە دەكات 
كــە »تویژینــەوە زانســتییەكان ئاماژە بەوە دەكــەن كەوا لە وڵاتە 
رۆژئاواییەكانــدا رێــژەی خۆكوشــتن زیاترە، بە رێــژەی زیاتریش 
لــە توخمــی پیاواندا دەركەوتووە، تەمەنیــش رۆڵی زۆر دەبینێت، 
چونكــە ئەوانــەی زیاتر هەوڵــی خۆكوشــتنیان داوە، لە تەمەنی 
گەورەییــدا بــووە، نەك تەمەنی بچووكتــر، یان منداڵی. هەروەها 
زیاتــر ئــەو كەســانە پەنایــان بــۆ خۆكــوژی بــردووە كە لــە باری 
كــە جیــا  ئــەو هاوســەرانەی  بــووە، وەك  خێزانییــەوە كێشــەیان 
بوونەتەوە، هەروەها باری ئابووری خراپ و زۆربوونی بێكاری، 
لەكاتێكــدا زۆربــەی زۆری خودكوژییــەكان بەهــۆی نەخۆشــییە 
و  بــووە  مــاددە هۆشــبەرەكانەوە  بەكارهێنانــی  و  دەروونییــەكان 
)30% -70%( خۆكوشــتنەكان پێوەندییان بە خەمۆكییەوە هەیە، 
بەپێی توێژینەوەكان و ئاماری رێكخراوی تەندروســتی جیهانی 
WHO دەركەوتووە كە 16% ی هەموو كۆمەڵگەیەك نەخۆشی 
دەروونــی هەیــە، بــەڵام بەپێــی لێكدانەوەكانمــان وەك پســپۆڕانی 
دەروونــی ئەگەری زیاتری ئــەو رێژەیە لە كۆمەڵگەی خۆماندا 
هەیــە، بەهــۆی ئــەوەی ســاڵانێكی زۆر لــە شــەڕ و كوشــتار و 
نەهامەتی بوون و ئەو ناڕەحەتی و نەبوونی و نەهامەتییانەش تا 
ئێستا بوونی هەیە، چارەسەریش بریتییە لە كردنەوی رێكخراوی 
تایبەت بە نەخۆشییە دەروونییەكان بە خۆبەخشی و بە خۆڕایی 
تا هەموو هاووڵاتییان بتوانن بە خۆڕایی كێشــە دەروونییەكانیان 

چارەسەر بكەن.«
چالاكی كۆمەڵی مەدەنی هیمن فەرید سەبارەت بە هەمان پرس 
دەڵێت: »كوشــتن و خۆكوشــتن زۆر لێكدانەوەی ســایكۆلۆژی و 
سۆســیۆلۆژی بــۆ دەكرێــت، بەڵام من لــە روانگــەی ئابووریەوە 
ســەیری دەكــەم، چونكــە كەمــی مووچە و نەبوونــی هەلی كار 
و كاریگــەری جەنگەكانــی بــەو دواییــە و گەرمــا و نەبوونــی 
كارەبــا و گرانی بازاڕ تێكچوونی ســایكۆلۆژیەتی كۆمەڵگەی 
كاریگەریــی  ئابوورییانــە  گرفتــە  ئــەو  واتــە  لێكەوتووەتــەوە، 

راستەوحۆی لەسەر هەڵچوونی باری دەرونی كۆمەڵگە درووست 
تــاك، وادەكات  نەبوونــی باڵانســی ژیانــی  كــردووە. هەروەهــا 
كەســێكی توندوتیــژ بێــت، بۆیــە پێویســتە حكومەتــی هەرێمی 
كوردســتان و رێكخراوەكانــی حكوومــی و ناحكوومــی دڵنەوایی 
خەڵك بدەنەوە و میدیاكانیش چیتر وێنەی تراژیدیا و كوشــتن و 
برینداركردن و ســەربڕین پێشــانی كۆمەڵگە نەدەن، كە وایكردوە 
كوشتن زۆر بە سادەیی پێشان دەدرێت و خەڵك لای ئاسان دەبێت، 
هەروەها پێویستە رێكخراوەكانی كۆمەڵگەی مەدەنی لێكۆڵێنەوە 
و شیكاری بابەتییانە لەسەر ئەو بارودۆخەی ئێستای كوردستان 
بكەن و ئەنجامەكەی بەلایەنی پێوەندیدار بگەیێنن و پێكەوە كار 
بۆ چارەســەری بكەن، بۆ ئەوەی چیتر ئەو جۆرە كێشــانە نەبێتە 
دیــاردە لەنــاو كۆمەڵگە، چونكە بەشــێك لــەو دیاردانە نامۆیە و 
دەتوانیــن بڵیێــن لەگــەڵ هاتنــی ئاوارەكان بەشــێك لــەو دیاردانە 

زیادی كردووە و هاوردەی هەرێمی كوردستان كراون.«
هەولێــر  پۆلیســی  راگەیاندنــی  بەڕێوەبــەری  خۆیــەوە  لــەلای 
رائیــد هۆگــر عەزیــز تێكچوونــی بــاری دەروونــی و ژینگــە بە 
بەرپرســی ســەرەكیی كێشــەكان دەزانێــت و رایوایــە ئەوانەی پەنا 
بــۆ خۆكوشــتن دەبــەن، یان لــە بارودۆخێكی خراپــی دەروونیدان، 
یانیــش ئــەو ژینگەیەی تێیدا دەژین، ژینگەیەكی تەندروســت و 
لەبار نییە، گوتیشی: »بە پێی لێكۆڵینەوەكانی خۆمان كە لەو 
رووداوە خۆكوژییانــەی بەدواداچوونمــان بۆ كــردووە، دەركەوتووە 
كــە كەســەكە بــاری دەروونی ناســەقامگیر بــووە، بۆیــە پێموایە 
ئەگــەر كەســێك دەروونی ئــارام بێ، ناتوانــێ پەنجەیەكی خۆی 
برینداربــكات، چ بــگات بەوەی بڕیاری خۆكوشــتن بدات. بۆیە 
زۆر كەمــن ئەوانــەی لەبــەر نەبوونی و برســێتی خۆیان دەكوژن، 
تەنانەت لە ئێســتادا ئەوانەی پەنا بۆ خۆكوشــتن دەبەن، كەسانی 
دەوڵەمەنــد و بەڵێنــدەرن و دوای ئــەوەی تووشــی ئەزمەی ماڵی 
دەبــن، بیــر لــە خۆكوشــتن دەكەنەوە، لەگــەڵ هەموو ئەوانەشــدا 
وەســیلەكانی كوشــتن زۆر بــە ئاســانی لەنێــو هەمــوو ماڵێكــدا 
پەیدادەبــێ، بەتایبــەت چــەك هــۆكاری بوونــی چەكیــش لەنێــو 
ماڵانــدا لــە هەلومەرجی ئێســتادا بۆ بوونی شــەڕی چەكداری 
دژی داعــش دەگەڕێتەوە، هەروەهــا ئەو زنجیرە دۆبلاژكراوانەی 
لــە تەلەفزیۆنــەكان پەخــش دەكرێت، هۆكارێكی تــرە بۆ روودانی 
هەر رووداوێكی كوشــتن و خۆكوشــتن، واتە وەك ســەرچاوەیەكی 
چاولێكەری مێرمنداڵان هەوڵی خۆكوشــتن دەدەن، سەبارەت بەو 
دەنگۆیانــەی كــە دەڵێن خۆكوشــتن زیادی كــردووە، ناكرێ ئەوە 
راست بێ، چونكە لەلایەك تائێستا ئاماری ئەمساڵ بە تەواوی 
كۆنەكراوەتــەوە و چەنــد مانگێــك مــاوە بۆ ئەوەی ســاڵی 2016 
تەواو بێت، ئەوكات كە لەگەڵ ئاماری ســاڵی پار بەراورد كرا، 
دەزانرێت كەم بووە، یان زیادبووە، چونكە جاری وا هەیە لە شەو 
و رۆژێكــدا چەند كەســێك خۆی كوشــتووە، جــاری واش هەبووە 
بە چەند مانگ كەس خۆی نەكوشتووە، پاشان هەموو ئەوانەی 
لەناو شاری هەولێر خۆیان دەكوژن، خەڵكی شارەكە نین، بەڵكو 
لە نێو ئاوارەكانیشدا تاوان و تاوانكاری بە رێژەیەكی زۆر بوونی 
هەیــە، تەنانــەت چەنــد كەیســێكمان هەیــە عەرەبــی ئــاوارە لێرە 
خۆی كوشــتووە، پێشــتر رێژەی خۆكوشــتن لەناو ئافرەتاندا زۆر 
لە پیاوان زیاتر بوو، بەڵام ئێستا خۆشبەختانە ئافرەتان لە جاران 
هۆشــیارترن و كەمتــر پەنا بۆ خۆكوشــتن دەبــەن، دەتوانم بڵێم لە 

ئێستادا رێژەی خۆكوژی لە هەردوو رەگەزدا وەكو یەكە.  

پێشتر رێژەی خۆكوشتن لەناو 
ئافرەتاندا زۆر بوو، بەڵام 

ئێستا خۆشبەختانە ئافرەتان لە 
جاران هۆشیارترن و كەمتر پەنا 

بۆ خۆكوشتن دەبەن

 بەپێی ئاماری رێكخراوی 
 WHO تەندروستی جیهانی

دەركەوتووە كە 16% ی 
هەموو كۆمەڵگەیەك نەخۆشی 
دەروونی هەیە، بەڵام بەپێی 

لێكدانەوەكانمان وەك پسپۆڕانی 
دەروونی ئەگەری زیاتری ئەو 
رێژەیە لە كۆمەڵگەی خۆماندا 

هەیە

 كەمی مووچە و نەبوونی هەلی 
كار و كاریگەری جەنگەكانی 

بەو دواییە و گەرما و نەبوونی 
كارەبا و گرانی بازاڕ تێكچوونی 

سایكۆلۆژیەتی كۆمەڵگەی 
لێكەوتووەتەوە، واتە ئەو 

گرفتە ئابوورییانە كاریگەریی 
راستەوحۆی لەسەر هەڵچوونی 
باری دەرونی كۆمەڵگە درووست 

كردووە

گوڵان: كۆمەڵایەتی

قەیرانی  دارایی 
كاریگەریی 

راستەوخۆی لەسەر 
پرۆسەی خوێندن 
دروست كردووە 

لــە  یەكێــك  هاوســەرگیری  پرۆســەی 
بەهــا جوانەكانــی مرۆڤایەتییە و هەر 
پێكهێنانی خێزانیشــە كە ژیانی مرۆڤی 
بــەردەوام كــردووە، بــەڵام زۆر جــار 
لــە كۆمەڵگــەی نەریتیدا بــە هۆكاری 

جیاواز كەند و كۆســپی گەورە لە بەردەم 
ئەو خواســتە شــەرعی و رەوایەدا دروست 
دەكرێ، بەتایبەتی دەســتێوەردانی خزمان 
و دەوروبەر كە رەنگە هیچ بنەمایەكیشــی 
نەبێــت. كوڕێكیــش كە خۆی بــە قوربانیی 
ئەو دەســتێوەردانە دەزانێت، بەســەرهاتی 

خۆی بۆ گوڵان دەگێڕێتەوە.

منداڵان جیهانێكی هەستیار و تایبەت بە خۆیان هەیە و جۆری 
وڵاتەكەیان  و حكومەتی  باوان  ئەركی  پێگەیاندنیشیان  پەروەردەو 
داهاتوو  نەوەی  بە  كە  منداڵانەشن  ئەو  هەر  دەكات،  قورستر 
بدرێ،  تەندروستییان  پەروەردەی  بە  بایەخ  ئەگەر  بۆیە  ناسراون، 
خۆیان  بۆ  سوودیان  بەرهەمهێن  گەنجی  وەك  داهاتوودا  لە  ئەوا 
لەگەڵ  هاوكات  كوردستاندا  هەرێمی  لە  دەبێت،  كۆمەڵگەش  و 
بودجە  بڕینی  و  كوردستان  هەرێمی  لەسەر  بەغدا  ئابڵۆقەكانی 
ملیۆن  دوو  نزیكەی  داڵدەدانی  هەروەها  كوردستان،  مووچەی  و 
ئاوارەی ناوخۆ و دەرەوەی عێراق لە لایەك و تێچووی شەڕی دژ 
بازاڕەكانی  لە  نەوت  نرخی  دابەزینی  و  داعش  تیرۆریستانی  بە 
جیهان لە لایەكی دیكەوە، حكومەتی هەرێمی ناچار كرد، بەهۆی 
قەیرانی دارایی پەنا بۆ دواخستن و كەمكردنەوەی مووچە بەرێت، 
كردووە.  دروست  بۆ چینی مووچەخۆران  زۆری  كێشەی  ئەوەش 
مافەكانی  ڕەوشی  دەستەی  ساڵانەی  ڕاپۆرتی  دوا  لە  هاوكات 
مرۆڤ هاتووە كە ئەو قەیرانە دارایی و سیاسی و یاساییەی كە 
لەسەر  كاریگەری  زۆرترین  تێپەردەبێت  پێیدا  كوردستان  هەرێمی 
پرۆسەی خویندن و دۆخی خوێندنی باڵا لە هەرێمی كوردستاندا 
مووچەی  بەردەوامی  دواكەوتنی  گرفتی  دیارترینیان  كە  هەیە، 
و  قوتابخانە  مامۆستایانی  زۆرینەی  جۆرێك  بە  مامۆستایانە 
و  دەژین  ئابووریدا  نالەباری  دۆخێكی  لە  پەیمانگاكان  و  زانكۆ 
درێژەدانی  و  بەردەوامی  مەترسیدایە.  لەبەردەم  ژیانیان  بژێوی 
قەیرانە كە كاریگەری خراپی دەبێت بۆ سەر لایەنی سایكۆلۆژی 
و  پەروەردە  سیستەمی  كۆی  دواجار  و  قوتابیان  و  مامۆستایان 
خوێندن تووشی لاوازی پەككەوتن دەكات. هەروەها لە ئەگەری 
دیاردەی  رەنگە  ئابوورییەدا،  نالەبارە  دۆخە  ئەم  بەردەوامبوونی 
خێزانەكان  چونكە  سەرهەڵبداتەوە،  دووبارە  خوێندن  بەجێهێشنی 

ناتوانن بە تەواوی پێداویستییەكانی منداڵەكانیان بۆ خوێندن دابین 
بكەن، لەم راپۆرتەشدا را و سەرنجی چەند خێزانێكمان وەرگرتووە 

كە باسی گرفتەكانی خۆیان دەكەن.
بووە،  خراپ  زۆر  دارایی  باری  كە  ئێستا  بارودۆخەی  »لەو 
دایك  ئەو  بۆ  بەتایبەتی  بووە،  زەحمەت  گوزەرانی خەڵكیش زۆر 
ئەوا  بێت،  زانكۆش  قوتابییان هەیە، جا قوتابی  باوكانەی كە  و 
لە  بێگومان خەرجی زۆرترە، خۆ ئەگەر چەند قوتابی زانكۆش 
بتوانن هەموو ئەو  باوك  ماڵێكدا بن، ئەوا زۆر زەحمەتە دایك و 
تەنیا  كە  خێزانەی  ئەو  بۆ  بەتایبەتی  بكەن،  دابین  خەرجییانە 
جار  چەندەها  هەژارەكان  بۆ  هەروەها  و  هەیە  مووچەیان  یەك 

ئەستەمترە«. 
ئەوە قسەی عائیشە كەریم بوو، كە وەك خۆی باسیكرد، دوو كچی 
دەڵێت:  زۆرەوە  نیگەرانییەكی  بە  دایكە  ئەو  دەخوێنن.  زانكۆ  لە 
»من ئافرەتێكم لە قوتابخانەیەك دەوام دەكەم، ئیشی دروومانیش 
بەردەوام  زانكۆ  خوێندنی  لە  كچەكانم  ئەوەی  بۆ  تەنیا  دەكەم، 
بن، بەڵام ئێستا بەشە ناوخۆییەكانیش پارە لە قوتابیان وەردەگرن. 
خەرجی قوتابی زانكۆ قورستر بووە و داهاتیش زۆر كەمتر بووە، 
بۆیە هیوادارین حكوومەت هەرچی زووە ئەم بارودۆخە چارەسەر 
بارودۆخی قوتابیان  بكات و ئاوڕێك لەژیان و 

بداتەوە.«
لەو  یەكێكە  سابیر،  سۆزان 
باسی  كە  دایكانەی  سەدان 
پەیداكردنی  زەحمەتییەكانی 
خەرجی خوێندن و هاتوچۆی 
دەكەن.  قوتابییەكانیان  منداڵە 
سۆزان ئاماژە بەوە دەكات كە تا 
پێش دروستبوونی ئەم قەیرانی 
كێشەیەكیان  هیچ  داراییە 
نەبووە، هەر لەو بارەیەوە دەڵێت : 
»سەرەتا كە منداڵەكانم دەیانخوێند، 
هیچ  ئێستا  بارودۆخەی  ئەو  تاوەكو 
كێشەیەكی وەهامان نەبوو، بەڵام 
ئێستا زۆر بە زەحمەت خەرجی 
تاكە  دەكەین.  دابین  ئەوان 

هەرچییەكم  بۆیە  بكەن،  تەواو  خوێندن  ئەوان  ئەوەیە  من  ئاواتی 
لەدەست هاتبێت بۆ ئەوانم كردووە، بەتایبەتی بۆ كچەكان، باوكیان 
رۆژانە بڕێكی كەم پارەیان پێدەدات، منیش هەموو هەوڵێك دەدەم 
خەرجییەی  بڕە  ئەو  ناچارم  نەبێت،  پارە  بە  پێویستیان  بۆئەوەی 
كە باوكیان بۆ ماڵەوە دایدەنێت، بەشێك لەویشیان پێبدەم، چونكە 
ئەوان كچن و ناتوانن خۆیان پارە بۆ خەرجییەكانیان دابین بكەن. 
نەبێت  كەس  بە  پێویستیان  ئەوان  ئەوەیە  بۆ  هەوڵێكم  هەموو  من 
حكومەت  وایە  تكام  بكەن،  لەكەس  پارە  داوای  ناچارنەبن  و 
كەسێك  هەموو  چونكە  خەڵكەدابێت،  ئەو  لەخەمی  كەمێك 
كەمی  بەڕاستی  تێپەڕێنێت،  ئاسانی  بە  بارودۆخە  ئەم  ناتوانێت 
مووچە گەیشتۆتە ئاستێكی وەها هاوسەرەكەم دەڵێت بەسە چیتر 
ئەوانم  توانای خەرجی خوێندنی  نەخوێنن، چونكە  با منداڵەكان 
نەماوە. ئەو فەرمانبەرە و بەو مووچەیەی كە وەریدەگرێت ناتوانێت 

ئەو هەموو خەرجییانە دابین بكات.«
لەلایەكی دیكەوە بەهزاد تاهیر مامۆستای یاریدەدەر لە زانكۆی 
پۆلیتەكنیكی هەولێر و پسپۆڕ لە كارگێڕی و ژمێریاری، هێما 
بۆ ئەوە دەكات كە »قەیرانی ئابووری لە هەرێمی كوردستان لە 
سەرەتاكانی دەستپێكی شەڕی داعش و دابەزینی نرخی نەوت لە 
بازاڕەكانی جیهاندا دروست بووە، یەكێك لە هۆكارەكان كە وایكردووە 
ئەم قەیرانە ئابوورییە زۆر بە زەقی خۆی پیشان بدات، ئەوەیە كە 
لە  بوو  خێراتر  زۆر  كوردستان  لە  ئابووری  گەشەی  ماكینەی 
ئاستی نۆڕمالی خۆی، بە شێوەیەك كە ئاستی داهات بۆ نزیكەی 
400% و زیاتریش بەرزببووە، لە زانستی ئابووری هەر هەڵكشانێك، 
لە  ئابووری  بە هۆی خێرایی گەشەی  لە دوا دێت و  داكشانی 
ئەم  كە  لێهات  وای  ببوو،  دروست  وەهمی  بڵقێكی  كوردستان، 
داكشانە داكشانێكی نۆڕمال نەبێت و بووە هۆی داڕمانی تەواوی 
سێكتەرەكان لە وڵات.« وتیشی: »بە هۆی ئەو بەرزبوونەوەیە لە 
ئاستی بژێوی ژیانی خەڵك و زیادبوونی داهاتی تاكە كەسەكان و 
زیادبوونی هەلی كار و فرەكاری وایكرد كە خەڵك گرنگی زیاتر 
بداتە خوێندن و بەتایبەتیش لە زانكۆ تایبەتەكان لە بەر ئاسانی 
بە گوێرەی  تاكێك  بۆیە هەر  زانكۆیانە،  لەو  قوتابی  وەرگیرانی 
رێكخستبوو،  خۆی  ژیانی  خەرجییەكانی  بۆ  پلانی  داهاتەكەی 
بەڵام دابەزینی داهات بە رێژەی 15% تاكو 75% بۆ ئەوانەی كە 
مووچەخۆرن وایكرد هاوسەنگیی داهات و خەرجییان تێكبچێت و 
بەتایبەتی ئەو قوتابیانەی كە لە زانكۆی ئەهلی دەخوێنن، تووشی 
كێشەی ماددی گەورە بوون، ئەوانەشی كە مووچەخۆر نین، واتە 
لە كەرتی تایبەت كار دەكەن، هەمان كێشەیان هەیە. ئەم كێشەی 
ئابوورییە بۆتە گرفتێك لە سەر لایەنی دەروونی قوتابیان و رۆژانە 
و  قەیران  باسی  ماددەكەیان،  فێربوونی  و  پرسیاركردن  بری  لە 
ناتوانایی لە پێدانی قیستەكان و دابینكردنی پێداویستی خوێندن 
دەكەن، بۆیە جۆرێك بێزارییان پێوە دیارە و ئاستی سەرنجدانیان بۆ 

خوێندن بە رێژەیەكی بەرچاو نزم بۆتەوە.
بۆ  هەن  چارەسەر  »كۆمەڵێك  پێیوایە  بەهزاد  مامۆستا 
تایبەتەكان«،  زانكۆ  لە  قوتابیان  خوێندنی  كێشەی 
گوتیشی: »ئەو رێژەیەی كە وەزارەت بۆ دابەزاندنی 
كرێی خوێندن دیاری كردووە كە بریتیە لە %10 
لەبەر  ناكات،  كێشەكە  چارەسەری   %15 تاكو 

ئەوەی داهاتی كەسی تاكو 75% دابەزیوە. 

دابەزینی داهات بە رێژەی 
15% تاكو 75% بۆ ئەوانەی 
كە مووچەخۆرن وایكردووە 

هاوسەنگیی داهات و خەرجیان 
تێكبچێت و بەتایبەتی ئەو 
قوتابیانەی كە لە زانكۆی 

ئەهلی دەخوێنن، تووشی كێشەی 
ماددیی گەورە بوون

پێویستە حكومەت لەخەمی ئەو 
خەڵكەدا بێت، چونكە هەموو 

كەسێك ناتوانێت ئەم بارودۆخە 
بە ئاسانی تێپەڕێنێت، بەڕاستی 
كەمی مووچە گەیشتۆتە ئاستێكی 
وەها هاوسەرەكەم دەڵێت بەسە 

چیتر با منداڵەكان نەخوێنن

لە قوتابخانەیەك دەوام دەكەم، 
لە ماڵەوەش ئیشی دروومان 

دەكەم، تەنیا بۆ ئەوەی 
كچەكانم لە خوێندنی زانكۆ 

بەردەوام بن

گوڵان: كۆمەڵایەتی

خەمبارییەكی  و  پەشیمانی  بە  و  منداڵە  دوو  باوكی 
زۆر  بەهۆی  دەكات.  خۆی  بەسەرهاتی  باسی  زۆرەوە 
كۆخەوە  بەهۆی  و  دەبڕێ  هەناسەی  كێشانەوە  جگەرە 
دەمێك لە قسەكردن دەوەستێ، دواتر ئاماژە بەوە دەكات 
تەنگی  بێكاری  و  كرێچێتی  و  هەژاری  ژیانی  كە 
زۆربەی  هاوسەرەكەی  و  خۆی  بۆیە  هەڵچنیبوو،  پێ 
شوێنەكان بۆ دۆزینەوەی كار دەگەڕن، تەنیا بۆ ئەوەی 
ئەوە  دەبن.  هیوا  بێ  بەڵام  بكەوێت،  دەست  كارێكیان 
دیمەنی پیاوێگی تەمەن 36 ساڵە بە ناوی كاروان كە 

دەگێڕێتەوە:  گوڵان  بۆ  خۆی  بەسەرهاتی  بەمجۆرە 
»بەدبەختی یەخەمی گرتبوو، یەخەی هەموو كاروانیەكم 
و  نەدەدامێ  خێری  خەبەری  كەس  كەچی  دەگرت، 
كارێكم دەست نەدەكەوت. دوای ماوەیەكی زۆر، لەلایەن 
برادەرێكی نزیكمەوە ئاگادار كرامەوە كە شوێنێك هەیە، 
خۆم و هاوسەرەكەم دەتوانن كاری تیا بكەن، بۆیە یەكسەر 
لە  كارمان  داوای  كرد  شوێنەمان  ئەو  سەردانی  پێكەوە 
بەڕێوەبەرەكەی كرد. ئەو رۆژەی كارمان دەست كەوت، 
لەوكاتە خۆم و خێزانەكەم خەریك بوو، لە خۆشییان بفڕین، 

خاوەن 
كاری پیاوێك 

قورسترین خیانەتی 
لێدەكات

پیاوێكــی 
دوای  خێزانــدار، 

كاری  بێــكاری،  زۆر  ماوەیەكــی 
دەســت دەكەوێــت و خاوەنكارەكــەش لە 

رادەبــەدەر یارمەتی دەدات، بــەڵام دواتر لە 
رێگــەی موبایلــەوە بــە دروســتكردنی پێوەندی 

لێــدەكات،  خیانەتــی  هاوســەرەكەی  لەگــەڵ 
ئــەوەش شــیرازەی خێزانییــان تێــك دەدات و دوو 
منداڵەكەشــیان ســەرگەردان دەكات. خاوەنكارەكە 
ئــەو خیانەتــەو بەهــۆی قەرزداریشــەوە  دوای 
خــۆی ون دەكات. ئــەو بەســەرهاتە لەســەر 

زاری ئــەو پیاوە پەشــیمانەوە دەبیســتین 
كــە نهێنییەكانــی ژیانی بــۆ گوڵان 

دەخاتەوو.

بەڵام بێخەبەر بووین لەوەی ئەوكارە دەبێتە هۆی 
خۆی  بەڕێوەبەرەكە  خێزانیمان،  شیرازەی  تێكدانی 
زۆر باش پیشاندەدا، لە خزمێك زیاتر یارمەتی دەداین، 
دەیبردینەوە،  و  دەهات  بەدواماندا  ئۆتۆمبێلی خۆی  بە 
تا رۆژێك هاوسەرەكەم  دیاری بۆ منداڵەكانمان دەهێنا، 
زۆر نەخۆش بوو، كە هاتە دوامان، گوتم: ئەمڕۆ نایەم 
بۆ كار خێزانم دەبەم بۆ نەخۆشخانە، بەڵام ئەو گوتی: 
تۆ بڕۆ بۆ سەركار، خۆم خوشكم دەگەیەنم، لە خۆشیاندا 
خەریكبوو دەستی ماچ بكەم، كە هاتەوە گوتی: دكتۆر 
زوو  زوو  و  پشووبدات  ماوەیەك  دەبێت  و  ماندووە  دەڵێ 
بۆ  سۆناری  و  دەگرین  بۆ  تیشكی  بكاتەوە،  سەردانم 
دەكەین«. بەڕێوەبەرەكەی كاروان پێشنیاری ئەوە دەكات 
ببەن،  ئەهلی  نەخۆشخانەی  بۆ  كاروان  هاوسەری  كە 
بۆیە  نییە،  پارەیان  كە  رادەگەیەنێ  پێی  كاروان  بەڵام 
ئەو بڕیار دەدات لەسەر حیسابی خۆی بیبات، ئەویش 
جارێك  چەند  هەفتەی  شێوەیە،  بەم  دەكات،  سوپاسی 
بە بیانووی سەرەی پزیشك، خێزانەكەی كاروان بۆ لای 
دەگۆڕنەوە.  پێكەوە  موبایلیش  ژمارە  و  دەبات  دكتۆر 
وەك كاروان باسیكرد تەنیا بیری لەوە دەكردەوە كە چۆن 
چاكەی خاوەن كارەكەی بداتەوە، هاوكات دەڵێت: »رۆژ 
بێهێز دەبێت، تا  بەرۆژ هەستم دەكرد خێزانەكەم لاواز و 
دەیهەوەێ  كە  راگەیاندم  پێی  بەڕێوەبەرەكەم  رۆژێكیان 
هەندێك قسە بكەین، گوتی: دەبێت خۆراگر بیت، منیش 
بەڕاستی  دەرمبكات،  كارەكەم  لە  هەبوو  ئەوەم  ترسی 
سەرەتا ترسام دەرمان بكات، بەڵام ئەو گوتی: سەیری ئەو 
ئەوراقانە بكە، گوتم: خوێندەواریم نییە، گوتی: فەحسی 
خێزانەكەتە و تووشی نەخۆشی شێرپەنجە بووە«. ئەوكاتە 
و  دەكات  گریان  بە  دەست  سەرچۆك  دەكەوێتە  كاروان 
بەڕێوەبەرەكەی  ئایا خێزانەكەی دەمرێ؟ بەڵام  دەپرسێ 
پێی رادەگەیەنێ كە پزیشك گوتوویەتی كاتی دەوێت و 
دەبێت خۆڕاگر بن، بەڵام دەبێت بەردەوام لەژێر چاودێری 
بێت، ئەو ماوەیەش نابێت بە هیچ شێوەیەك لە خێزانەكەی 
نزیك ببێتەوە. كاروانیش دەپرسێت: ئەی ئەگەر خێزانەكەم 
دەڵێت:  وەڵامدا  لە  كارەكەی  خاوەن  كرد؟  داوای  خۆی 
ببینەوە،  هەنجەتێك  رۆژێ  هەر  و  بێتاقەتم  بڵێ  »پێی 
خەمت  دەكەم،  چارەی  خۆم  حیسابی  لەسەر  خۆیشم 

نەبێت. 
بۆ ماوەی چەند مانگێك چەندین جار هاوسەری كاروان 
خۆی لە مێردەكەی نزیك دەكاتەوە، بەڵام ئەو خۆی لێ 
نێوانیان  دەكەوێتە  كێشە  لێدێ  وای  تا  دەخاتەوە،  دوور 
لە  جیابوونەوە  داوای  كاروان  هاوسەری  ئەنجامدا  لە  و 

مێردەكەی دەكات.
و  دەدات  دەستی  جگەرەكەی  لە  توند  مژێكی  كاروان 
كە  دەكات  ئەوكاتە  باسی  زۆرەوە  خەمبارییەكی  بە 
هەر  لێكردووە،  جیابوونەوەی  داوای  هاوسەرەكەی 

لەلایەك  لێهاتبوو،  شێتانم  »وەك  گوتی:  بارەیەوە  لەو 
بە  ببوو  لێم  بوو،  ئازیزم  و  خۆشەویست  كە  هاوسەركەم 
دوژمن، لە لایەكی دیكەوە نەمدەزانی كە خاوەنكارەكەم 
بە  بەردوام  كردووە.  هەردووكمان  عەقڵی  بە  گەمەی 
لەسەر  با  سەرەمەرگە،  لە  بكە،  بەگوێی  دەگوت  منی 
دڵت نەبێتە كۆست، زۆر لە خێزانەكەم پاڕامەوە سوودی 
دوای  جیابوویەوە،  و  دامێ  منداڵەكانی  بۆیە  نەبوو، 
جیابوونەوەمان بەڕێوەبەرەكەشم لەسەر كارەكەم دەریكردم و 
ناچار بۆ پەیدا كردنی بژێوی خۆم و منداڵەكانم كاری 
هەواڵی  بەردەوام  ئەوەش  لەگەڵ  بەڵام  دەكرد،  حەمباڵیم 
كە  دەكات  ئەوە  بۆ  هێما  كاروان  دەپرسی«.  خێزانەكەم 
رۆژێك هاوسەرەكەی لە نەخۆشخانە پەیوەندی پێدەكات و 
داوا دەكات بیبینێت، ئەویش دوای یەكتر بینین، باس لەوە 
خەریكی  ئێستا  و  دەریكردووە  خاوەنكارەكەی  كە  دەكات 
حەمباڵیە، ئەو كاتەی هاوسەرەكەی ئەو قسەیەی گوێ 
دەدات،  پیاوە  بەو  ناشیرین  جنێوی  چەندین  لێدەبێت، 
كاروان هەست بە شتێكی نهێنی دەكات و پرسیاری زۆر 
ئاراستەی هاوسەرەكەی دەكات، ئەویش راستییەكانی بۆ 
باس دەكات، پێی رادەگەیەنێ كە ئەو ماوەیەی بە ناوی 
نەخۆش ئەوی بردووە، بۆ نەخۆشخانە نەبووە، بەڵكو بۆ 
هۆتێلێك بووە، بەدڵی خۆی هەڵسوكەوتی لەگەڵ كردووەو 
هاوسەرەكەی  بە  ئەگەر  كە  لێكردووە  ئەوەی  هەڕەشەی 
بڵێ، ئەوا وای لێدەكات كە لە ژیانی یەكتر نەمێنن. كاروان 
بەگریانەوە  لەوكاتە دەكات: »خێزانەكەم  باس  بەمشێوەیە 
گوتی: بە منی دەگوت مێردەكەت تۆی لەبەرچاو نەماوە، 
دەبوومەوە،  نزیك  لێت  كرد، چونكە چەند  باوەڕم  منیش 
تۆ خۆت دوور دەگرت، بۆیە بەناچار لەگەڵی دەبووم، تا 
بە  نەگرت،  بەرگەم  ئیتر  و  بووم  نەخۆشیە  ئەو  تووشی 
گریانەوە دەستی ماچ كردم و داوای لێبووردنی كرد، كە 
ئەو پیاوە بە پارە چاوی داخستبوو، متمانەی پێكردووە«، 
خاوەن  پیلانەی  ئەو  ئەویش  باسیكرد  خۆی  كاروان  وەك 
كارەكەی ئاشكرا دەكات و هۆكاری ئەوەی بۆ باس دەكات 
و  نەكەوتووەتەوە  هاوسەرەكەی  نزیكی  بۆچ  ئەوكاتە  كە 
بەڕێوەبەرەكەی  كە  بەوەی  خواردووە،  فریوی  چۆن 
شێرپەنجەیەتی  خێزانەكەی  گوایە  پیشانداوە  كاغەزی 
دەڵێت:  تووڕەییەوە  بە  كاروان  لێبگرێ.  دووری  دەبێ  و 
»دوای ئاشكرابوونی پیلانەكەی بڕیارم دا تۆڵە لەو پیاوە 
قەرزەوە  بەهۆی  نەمابوو،  لێرە  بەڵام  بكەمەوە،  نامەردە 
بگەڕێنمەوە،  خێزانەكەم  كە  ئەوەشمدا  بڕیاری  هەڵاتبوو، 
باوكی  ماڵی  بەتایبەت  نەبوون،  رازی  خزمەكان  بەڵام 
گیانی  كاروان  خێزانەكەی  ماوەیەك  دوای  باوكم«.  و 
لەدەست دەدات، كاروانیش بە گریانەوە دەڵێت: »هەموو 
رۆژ ئەگەر نەچمە سەر گۆڕەكەی، ناچمە كار، بەداخەوە 
كەسێك بە ئێمەی دەگوت خوشك و برا، كەچی خیانەتی 

لێكردین و ماڵمانی كاول كرد«.

»ئەوەی بە ئێمەی دەگوت خوشك 
و برا، خیانەتی لێكردین و 

ماڵمانی كاول كرد«

گوڵان: كۆمەڵایەتی


